
...На  святочных  імпрэзах  у 
Маскве  напярэдадні  Дня  Пе
рамогі прэзідэнты Расіі, Украі
ны і Беларусі падышлі да ветэ
ранаў  —  пагутарыць  і  выпіць 
“франтавыя  100  грам”.  Дзміт
рый  Мядзведзеў  сімвалічна 
прыгубіў, Віктар Януковіч пры
губіў,  а  Аляксандр  Лукашэнка 
(непітушчы,  паводле  ягоных 
сцвярджэнняў)  кульнуў  чарку 
і  дэманстратыўна  патрос  — 
маўляў,  да  апошняй  кроплі. 
Натуральна,  пасля  гэтай  мі
зансцэны  практычна  ўсе  ве
тэраны  рынуліся  да  кіраўніка 
Беларусі, пакінуўшы яго калег 
убаку.

Кажуць, што тады Мядзвед
зеў  вымавіў:  “Ну  ўсё.  Трэба 
ставіць  на  месца!”  Так  што, 
магчыма,  далейшыя  падзеі 
тлумачацца  не  толькі  экана
мічнымі і геапалітычнымі чын
нікамі,  але  і  ў  пэўнай  ступені 
— асабістай крыўдай.

На  мінулым  тыдні  чарговы 
“лепшы сябар” Аляксандра Лу
кашэнкі Дзмітрый Мядзведзеў 
паказаў свой сапраўдны твар. 
Прыгадаўшы  пра  запазыча
насць  Беларусі  за  газ,  гаспа
дар  Крамля  даў  хаўруснікам 
ажно  5  дзён  на  тое,  каб  раз
лічыцца.

Адказ  Лукашэнкі  прагучаў 
праз  пару  дзён  падчас  візіту 
на  Магілёўшчыну.  “Не  надо 
нам  тут  впихивать,  что  мы 
надурняк  хотим  прожить!”  — 
заявіў  кіраўнік  Беларусі.  — 
Вести  себя  так  в  отношении 
народа,  с  которым  в  одних 
окопах гнили, я считаю непоз
волительным”. 

Паводле  Лукашэнкі,  ніякай 
запазычанасці  ў  Беларусі  за 
газ  няма,  а  вось  расіяне  му
сяць  нам  яшчэ  скінуць  цану, 
нягледзячы  на  тое,  што  яна  і 
сёння  значна  меншая,  чым  у 

суседзяў.
Спробы  ўтрэсці  канфлікт 

на  ўрадавым  узроўні  поспе
ху  не  мелі.  У  выніку  чарговы 
працоўны  тыдзень  Дзмітрый 
Мядзведзеў  пачаў  з  сустрэчы 
са старшынёй праўлення “Газ
прама”  Аляксеем  Мілерам, 
падчас якой загадаў скараціць 
пастаўкі газу ў Беларусь, якая 
за  5  дзён  так  і  не  ліквідавала 
запазычанасць.  Такім  чынам, 
Масква  аб’явіла  Мінску  “газа
ват”.

Відавочна,  што  192  мільё
ны  долараў  —  гэта  не  тая 
сума,  зза  якой  Расія  пачала 
сварку.  Па  вялікім  рахунку, 
Крэмль мог гэтыя грошы пакі
нуць  Лукашэнку  “на  гарбату”. 
Аднак  толькі  ў  тым  выпадку, 
калі  б  расійскаму  кіраўніцтву 
спадабалася  б  “абслугоўван
не”  ўласных  інтарэсаў  бела
рускім  бокам.  Але  ж  апошнім 

часам  гэты  “сэрвіс”,  на  думку 
Крамля,  пакідае  жадаць  леп
шага.  Гэта  тычыцца  найперш 
Мытнага  кодэкса  Мытнага 
саюза,  які  Беларусь  адмаўля
ецца падпісваць, пакуль Расія 
захоўвае экспартныя пошліны 
на  нафту  для  нашай  краіны. 
Праз  гэта  беларускі  бюджэт 
страчвае  мільярды  долараў, 
што  адпаведна  вельмі  на
пружвае  двухбаковыя  адносі
ны ўжо цягам шасці месяцаў.

Сітуацыя  пачала  выгля
даць  канчаткова  абсурднай, 
калі  “Газпрам”  прызнаў,  што 
сам  завінаваціў  Беларусі  217 
мільёнаў  долараў  за  транзіт. 
Праблему  неплацяжоў  можна 
было  б  вырашыць  простым 
узаемазалікам,  але  расійская 
газавая  манаполія  “палезла  ў 
бутэльку”. 

ДЗІЦЯ
Судовая калегія па крымі

нальных  справах  Брэсцкага 
абласнога  суда  22  чэрвеня 
ў  Лунінцы  вынесла  прысуд 
20гадовай  жыхарцы  вёскі 
Лахва  за  забойства  свайго 
нованароджанага дзіцяці.

Як паведаміла старшы па
мочнік  пракурора  Брэсцкай 
вобласці  Вольга  Дзмітрук, 
увечары  30  верасня  2009 
года  абвінавачаная  ў  ван
ным пакоі па месцы жыхарс
тва нарадзіла хлопчыка і ўта
піла яго ў ванне, пасля чаго 
выкінула ў зараснікі за пры
сядзібным  участкам  свайго 
дома.

Труп  нованароджана
га  быў  знойдзены  11  каст
рычніка  на  суседнім  пры
сядзібным  участку.  Цела 
ўбачылі  гаспадары  ўчастка 
і  паведамілі  ў  міліцыю.  Па
водле  іх  слоў,  напярэдадні 
вечарам трупа не было.

Устаноўлена,  што  дзіця 
нарадзілася  даношаным  і 
здаровым.

Судовая калегія па крымі
нальных  справах  Брэсцкага 
абласнога  суда  прызнала 
жанчыну вінаватай на аснове 
п.  2  ч.  2  арт.  139  Крыміналь
нага  кодэкса  (забойства  за
ведама  малалетняй  асобы)  і 
прыгаварыла яе да васьмі га
доў пазбаўлення волі з адбы
ваннем  пакарання  ў  калоніі 
агульнага рэжыму.

Прысуд  яшчэ  не  набыў 
законнай  сілы  і  можа  быць 
абскарджаны.

ЛАРЫСА ШЫГАНАВА, 
БЕЛАПАН

 ПАДЗЕЯ

ЗАБЫЛІСЯ
ПРА  

АБАВЯЗКІ

Заканчэнне на стар. 3

Газавую трубу да нядаўняга часу перакрывалі ўкраінцы, цяпер 
прыходзіцца гэта рабіць беларусам

БЕЛАРУСКАЯ ГАЗЕТА

ГАЗАВАТ
“Дружба народаў” абвастрылася да мяжы. Напярэдадні 22 чэрвеня “Газпрам” 
прымяніў санкцыі да “беларускіх братоў”, нагодай для якіх названа запазычанасць 
у памеры каля 200 мільёнаў долараў.

АЛЯКСАНДР КЛАСКОЎСКІ, 
АНАЛІТЫК: 

“ГЭТА СПРОБА НАГАДАЦЬ ПРА 
СЯБЕ”.

  Да  пытання  аб  магчымасцях  пе
рамогі  вось  гэтая  акцыяанонс  пра 
стварэнне  альтэрнатыўнага  ўраду,  я 
думаю,  не  мае  аніякага  дачынення. 
Зрэшты, яно так было і ўспрынятае. Як 
экспертнай супольнасцю, так, дарэчы, і 
часткай вось гэтых меркаваных членаў 
ураду.  Таму,  што  абвяшчэнне  гэтага 
спісу стала для часткі з іх поўным сюр
прызам. 

Таму, вось гэту акцыю я б разглядаў 
бы  выключна  ў  піяраўскай  плоскасці. 
Гэта спроба адной з палітычных сілаў, 
аргкамітэту  па  стварэнні  Беларускай 
Хрысціянскай  Дэмакратыі,  нейкім  чы
нам  нагадаць  пра  сябе.  Я  думаю,  ме
навіта  ў  гэтых  межах  толькі  і  можна 
дадзенае  мерапрыемства  разглядаць. 
Таму, што няма ўпэўненасці, што будзе 
нейкая  паўторная  сустрэча  ў  больш
менш значным складзе. Хаця, як спроба 
засвяціцца  на  палітычным  полі,  магчы
ма,  мае  сэнс.  Аднак,  гэта,  бадай,  лішні 
штрых да такой увогуле бязрадаснай карціны. 

ПАВАЛ СЕВЯРЫНЕЦ, ПАЛІТЫК: 

“КАБ ПЕРАМАГЧЫ, ТРЭБА ВЕРЫЦЬ У ПЕРАМОГУ”.
  Для  таго,  каб  перамагчы  на  прэзідэнцкіх  выбарах  патрэб

нае, папершае, адзінства. Зараз яно, на жаль, не дасягнутае.  І 
з кожным днём шанцы падаюць. Але тым не менш, гэту задачу 
вырашаць  трэба.  Другая  задача  –  гэта  адзіная  стратэгія.  І  тут, 
я  думаю,  нам  дапаможа  ідэя  альтэрнатыўнага  ўраду.  Спачатку 
адной  пляцоўкі  для  некалькіх  дэмакратычных  кандыдатаў.  А 
затым, патэнцыйна, пляцоўкі для адзінага дэмакратычнага кан
дыдата.  Людзі  ў  Беларусі  павінны  мець  адзінае  ўяўленне  пра 
альтэрнатыву.  І  на  наш  погляд  прэзентацыя  дэмакратычных 

міністэрстваў штотыднёва перад прэзі
дэнцкімі выбарамі здольная такое ўяў
ленне,  прынамсі,  для  прафесіяналаў  у 
Беларусі  даць.  Безумоўна,  патрэбная 
мабілізацыя  ўсіх  тых,  хто  хоча  бачыць 
Беларусь  іншай.  Патрэбная  Плошча.  І 
самае  галоўнае,  без  чаго  не  будзе  пе
рамогі – гэта вера. Калі кандыдаты і  іх 
каманды не будуць верыць у перамогу, 
то  нічога  не  будзе.  Што  тычыцца  БХД, 
мы гэту веру маем. 

А  што  тычыцца  перамоваў  па  адзі
ным кандыдаце, тут молімся за тое, каб 
тыя кансультацыі прывялі да канчатко
вага выбару. 

ВАЛЯНЦІН АКУДОВІЧ, ФІЛОСАФ: 

“ТЭАРЭТЫЧНА ЎСЕ ПРАВІЛЬНА”.
 Тэарэтычна крокі па стварэнні це

нявога ўраду  абсалютна нармальная 
працэдура.  Я  на  сваёй  памяці  гэтыя 
захады назіраў не раз. Ад першага це
нявога  ўраду,  які  стварала  апазіцыя, 
знаходзячыся  яшчэ  ў  парламенце.  І 

гэта  тады  выглядала  цікава  і  трошкі 
сур’ёзна.  Сённяшняе  стварэнне  ценя
вых  урадаў  няма  жадання  аналізаваць. 

Больш смешнай ініцыятыва, чым гэта, яшчэ не было. Наша апазі
цыя зайшла туды, дзе ўсё, што яна ні робіць, выглядае смешна і 
недарэчна. 

Пакуль  не  ляснецца  ўлада  сама  з  унутраных  ці  знешніх 
прычынаў,  датуль  апазіцыі  нічога  не  дапаможа  перамагчы.  А 
калі  ўлада  ляснецца  сама,  то  і  праз  гэта  яны  не  прыйдуць  да 
ўлады. За столькі гадоў трэба была навучыцца аднаму  шукаць 
магчымасць жыць і тварыць напоўніцу. 

РАМАН ЯКАЎЛЕЎСКІ, АНАЛІТЫК: 

“ГЭТА НЕЙКАЯ ГУЛЬНЯ Ў ТЭАТР”.
 Гэтая ініцытяыва мне нагадвае беларускую батлейку. Тэатр 

Карабаса  Барабаса.  Дзе  Карабас  –  гэта  Лукашэнка,  а  астатнія 
Мальвіны і П’еро – гэта асобы так званага альтэрнатыўнага ўра
ду. Хлопцы вырашылі пагуляць. І ніякага сэнсу для будучыні Бе
ларусі гэтая гульня не мае. Сённяшні стан беларускай апазіцыі 
вельмі сумны. Няма адзінства. І дапамагчы ёй могуць толькі ро
зум і цвярозасць.

ВЕРАНІКА СІНІЦЫНА, ПРАДПРЫМАЛЬНІЦА: 

“АПАЗІЦЫЯ НЕ ЗБІРАЕЦЦА ПЕРАМАГАЦЬ”.
  Мне  здаецца,  апазіцыя  ў  чарговы  раз  не  збіраецца  пера

магаць. Гледзячы па такіх  ініцыятывах  і па ўсіх паводзінах. Яна 
кажа  пра  адзінага  кандыдата.  А  паміж  цэлым  стосам  “адзіных” 
кандыдатаў больш непаразумення, чым адзінства. Яны ствараю
ць штучныя ўрады, яшчэ нешта. І ўсё гэта варта жалю. 

Вось, калі нехта пачне паводзіць сябе, як пераможца, ён і пе
раможа. А пакуль гэта робіць адзін чалавек. І мы ўсе яго ведаем. 

Пакуль  упэўненасці  ў  перамозе  не  бачна  ні  ў  кім.  Пакуль 
апазіцыя збіраецца гаварыць праўду, збіраць акцыі, рабіць за
явы. Лепшыя з іх будуць змагацца. Горшыя тырыць гранты. Але 
не  перамагаць.  Як  можна  прымусіць  кагосьці  за  сабой  пайсці, 
калі ты сам у гэта не верыш? 

ЯК АПАЗІЦЫЯ ЗБІРАЕЦЦА ПЕРАМАГАЦЬ 
НА ПРЭЗІДЭНЦКІХ ВЫБАРАХ?

У АПАЗІЦЫІ ЗНАЙШЛІСЯ 77 МІНІСТРАЎ 
У альтэрнатыўным урадзе Мілінкевічу прапанавалі 

МЗС, Воўчаку — міліцыю, фінансы — Раманчуку, эканомі-
ку — Чаламу, а спорт — Парфяновічу.

Першае пасяджэнне аргкамітэта па стварэнні альтэр-
натыўнага ўрада, правядзенне якога ініцыяваў аргкамі-
тэт БХД, пазіцыянавалася як арганізацыйнае. Павел Севя-
рынец адразу папярэдзіў, што сёння дзяліць партфелі не 
будуць.

І адразу ўсім прысутным раздалі пайменны спіс канды-
датаў на міністэрскія пасады ў альтэрнатыўным ўрадзе 
— усяго 77 чалавек! Так, партфелі ў Міністэрстве фінансаў 
прапанавалі аддаць Багданкевічу, Раманчуку і Чубрыку, у 
Мінэканомікі — Чаламу, Злотнікаву, Залескаму і Дзмітру-
ку, у МЗС — Мілінкевічу, Саннікаву і Краўчанку, у Мінін-
фармацыі — Літвіной, Марцаву, Дынько, Старыкевічу і 
Сярэдзічу.

ЕЎРАРАДЫЁ.

 ДАРЭЧЫ

 Перамогу на прэзідэнццкіх выбарах многія 
апазіцыянеры ўяўляюць для сябе ў выглядзе іеро-
гліфаў

І  відавочна,  што  зрабіла 
гэта  не  з  уласнай  ініцыятывы, 
а  па  загадзе  Дзмітрыя  Мяд
зведзева  і  прэм’ерміністра 
Расіі  Уладзіміра  Пуціна,  якія 
неўзабаве  публічна  падтры
малі дзеянні “Газпрама”.

Са  свайго  боку  беларускі 
ўрад  (па  сутнасці,  абвяргаю
чы  Лукашэнку)  прызнаў  наяў
насць  запазычанасці.  Першы 
віцэпрэм’ер Уладзімір Сямаш
ка паабяцаў разлічыцца цягам 

двух тыдняў, але “Газпрам” не 
пагадзіўся  на  такую  прапано
ву і патрабуе грошы неадклад
на.

На  чарговым  пасяджэнні 
аператыўнага  штаба  Аляксей 
Мілер заявіў: “За апошнія сут
кі  Беларусь  нічога  не  зрабіла 
для пагашэння запазычанасці. 
З 10 гадзін 22 чэрвеня ўводзіц

ца  абмежаванне  на  планавыя 
аб’ёмы  паставак  у  Рэспубліку 
Беларусь  на  30%”.  Кіраўніка 
“Газпрама”  не  бянтэжыць  на
ват  відавочная  паралель  — 
“22 июня, ровно в 4 часа...”. Ці 
гэта свядомая помста за “сцэн
ку” на Дні Перамогі?

Самае  смешнае,  што  ця
пер  расіяне  пачалі  прыгад

ваць  Лукашэнку  ўсе  старыя 
грахі,  на  якія  раней  заплюш
чвалі  вочы.  Так,  аглядальнік 
дзяржаўнага  агенцтва  РІА 
“Навіны”  звярнуў  увагу  на 
тое,  што  “мечанымі  картамі” 
кіраўнік  Беларусі  гуляе  не 
толькі  ў  газавым  канфлікце, 
але  й  на  выбарах.  Дзе  ж  вы, 
хлопцы, былі раней?!.

ВАЛЯНЦІН СЫЧ

(На момант падпісання ну-
мара ў свет  беларускі ўрад за-
явіў, што поўнасцю разлічыўся 
за расійскі газ)

Тэма нумара
Заканчэнне.  
Пачатак на стар. 1

ГАЗАВАТ

НЯМА ТАГО, ШТО БЫЛО РАНЕЙ
Беларусь дэманстратыўна не захацела 

выконваць умовы ўльтыматуму расійска
га  боку  па  выплаце  газавага  доўгу  ў  192 
мільярды  долараў,  выставіўшы  “асімет
рычнае”  патрабаванне  да  расіян  спачат
ку разлічыцца з даўгамі за транзіт газу па 
беларускай зямлі. 

Праблемы з аплатай расійкага “блакіт
нага паліва” ўзнікалі і раней. Напрыклад, 
кантракты  з  расійскім  “Газпрамам”,  за
ключаныя  на  2007  год,  прадугледжвалі 
кошт на газ, які пастаўляецца ў Беларусь, 
на ўзроўні 100 долараў за 1 тысячу кубоў. 
Але  беларускі  бок  падлічыў  свой  кошт,  і 
ў  выніку  на  сярэдзіну  таго  года  запазы
чанасць  перад  расіянамі  складала  каля 
паўмільярда долараў. Праўда, тады Мінск 
даволі хутка пайшоў на поўнае пагашэн
не доўгу.

У  той  час  аб  сусветным  эканамічным 
крызісе  нічога  не  было  чуваць.  Цяпер 
зусім іншая справа. 

Знешнеэканамічных даўгоў назбірала
ся як ніколі.

Неўзабаве  маюць  адбыцца  выбары. 
Менавіта  пад  іх  беларусам  быў  абяцаны 
сярэдні заробак 500 долараў.

І ўсё роўна беларускі лідар пайшоў на 
максімальнае  абвастрэнне  стасункаў  з 
Расіяй  (няхай  і  на  непрацяглы  час),  адбі

раючы газ, які паступае праз тэрыторыю 
Беларусі ў краіны Еўрапейскага Саюза.

ЧАМУ?
Меркаванні незалежных экспертаў на 

гэты раз разышліся ледзь не кардыналь
ным чынам.

Адна  частка  экспертаў  лічыць,  што 
такім чынам Расія паказвае, што УЖО не 
прызнае  вынікаў  будучых  прэзідэнцкіх 
выбараў у нашай краіне,  і што для Бела
русі  пачалася  зусім  іншая  палітычная  і 
эканамічная рэальнасць.

Другая  частка  пераканана,  што  такімі 
паводзінамі  беларускі  лідар  толькі  па
вышае  свой  рэйтынг  напярэдадні  прэзі
дэнцкіх выбараў. Маўляў, падчас мінулых 
выбарчых  кампаній  галоўнымі  ворагамі 
выстаўляліся і апазіцыя, і Захад, цяпер жа 
дайшла чарга і да “плохой” Расіі, якая ні
куды не дзенецца — праглыне чарговую 
“элегантную” перамогу А.Р.

Палітолаг  Сяргей Нікалюк  мяркуе, 
што  ісціна  палягае  недзе  пасярэдзіне: 
“Расійскія афіцыйныя асобы неаднаразо
ва  падкрэслівалі,  што  пакуль  не  бачаць 
альтэрнатывы Аляксандру Лукашэнку на 
будучых прэзідэнцкіх выбарах. Дый сама 
апазіцыя  наўрад  ці  здольная  вылучыць 
такую асобу, якая зможа змагацца на роў
ных з дзеючым прэзідэнтам. Да таго ж аса
біста  я  не  ўяўляю,  што  Расія  не  прызнае 
вынікаў выбараў прэзідэнта ў Беларусі. У 
рэшце рэшт, мы пакуль жывём у адзінай 
Саюзнай дзяржаве!”

УСЁ БАНАЛЬНА
Разам  з  тым,  па  меркаванні  Нікалюка, 

малаверагодна,  што  беларускарасійскія 
адносіны вернуцца на сваю ранейшую ар
біту:  “Мне  падаецца,  што  ў  гэтых  стасун
ках ужо пройдзены пункт невяртання — 
дэманстратыўна  братэрскіх  пацалункаў 
дый абдымкаў больш не будзе. Беларусь 
незадаволена  паводзінамі  сваго  “бліжэ
йшага” партнёра ў энергетычнай і  іншых 
сферах. Расіі вельмі не спадабалася, што 
А.Лукашэнка  прытуліў  у  сябе  Курманбе
ка Бакіева. Надакучылі ёй і шматгадовыя 
абяцанні  продажу  найбольш  “смачных” 
беларускіх прадпрыемстваў. Пэўна, ёсць 
і  нейкая  асабістая  непрыязнасць  на  ўз
роўні кіраўнікоў дзвюх дзяржаў”.

А ў прынцыпе, усё вельмі банальна: у 
нас пачынаюць разумець, што, па вялікім 
рахунку,  за  незалежнасць  трэба  плаціць 
па рыначных коштах.

 ВІКТАР АЛЯШКЕВІЧ

ЦІ ПРАЙШЛІ РБ І РФ 
ПУНКТ НЕВЯРТАННЯ

Беларуска-расійскія адносіны, 
пэўна, ужо ніколі не вернуцца на 
сваю ранейшую арбіту

За апошнія шэсць гадоў Беларусі 
ўдалося сэканоміць 37,7 млрд до-
лараў за кошт набыцця расійскага 
газу і нафты па цэнах, ніжэйшых за 
рыначныя. Такія даныя прывод-
зяцца ў даследаванні эканаміста 
Даследчага цэнтра ІПМ Алены Рака-
вай “Энергетычны сектар Беларусі: 
павышаючы эфектыўнасць”. У вы-
падку з газам сітуацыя выглядала 
наступным чынам. У 2004—2006 га-
дах, калі сярэднееўрапейскі кошт на 
газ складаў ад 137 да 261 долара за 
тысячу кубаметраў, Беларусь плаці-
ла за гэты аб’ём толькі 47,8 долара. 

У 2007—2009 гадах гэтая дыспра-
порцыя захавалася. У выніку, дзяку-
ючы набыццю газу па адносна нізкіх 
цэнах штогодная эканомія Беларусі 
складала 3,25 млрд долараў, зазна-
чае А.Ракава. Агульны аб’ём выгод, 
атрыманых Беларуссю ад нізкіх цэн 
на газ за 6 гадоў, эксперт ацэньвае 
ў 19,5 млрд долараў. Што тычыцца 
нафты, то, па экспертнай ацэнцы 
А.Ракавай, у 2004—2009 гадах Расія, 
пастаўляючы ў Беларусь нафту па 
нізкіх цэнах, прадаставіла Беларусі 
схаваных субсідый прыкладна на 
18,2 млрд долараў.

 ДА ВЕДАМА

 Час “абдымашачкаў”, мяркуючы па 
ўсім, мiнуў.

Жыхары дома № 5 па вуліцы 
5-й Кааператыўнай Віцебска 
звярнуліся да журналістаў 
незалежных СМІ ў пошуках 
дапамогі. Скаргі ў дзяржаў-
ныя інстанцыі плёну не 
прыносяць: людзі не могуць 
вярнуцца ў свае нібыта “адра-
мантаваныя” кватэры.

Дом  №  5  па  вуліцы  5й  Ка
аператыўнай  рамантуюць  з 
2007 года. Капітальны рамонт 
павінны былі скончыць у 2009
м,  але  ў  адрамантаваныя  ква
тэры жыхары так і не вярнулі
ся: два гады яны змагаюцца за 
тое,  каб  будаўнікі  рабілі  сваю 
справу належным чынам.

Некалькі  сем’яў  на  час  ра
монту  перасялілі  ў  суседні 
дом,  і  таму  ўсё  адбываецца 
на вачах у былых насельнікаў. 
Адзін  з  іх,  Уладзімір  Свірыд
зенка,  нават  кінуў  на  паўгода 
працу, каб адстойваць інтарэ
сы сваёй сям’і і суседзяў , калі 
ўбачыў,  што  ў  выніку  такога 
рамонту  жыць  у  сваім  доме 
немагчыма:

“Наш  дом  —  “калідорнага 
тыпу”, кватэры ў  ім камуналь
ныя. Ён адноўлены ў 1948 год
зе, а пабудаваны на пачатку XX 
стагоддзя. Вось бачыце — дом 
яшчэ не здалі, а сцены мокрыя 
наскрозь.  Галоўны  інжынер 
будаўнічага  ўпраўлення,  якое 
выконвае  рамонт,  мне  сказаў 
наўпрост:  “Я  нічога  не  буду 
тут  перарабляць!”  Кажу:  “А  я 
ў  Мінск  паскарджуся!”  А  ён: 
“Што  ты  мяне  палохаеш?!  Усё 
адно ліст яны сюды перашлю
ць, і ўсё будзе ў нас”.

Уладзімір  Свірыдзенка 
сабраў  цэлую  тэчку  адказаў  з 
розных інстанцый.

Так і атрымалася, кажа спа
дар  Уладзімір.  У  адмысловую 

тэчку  ён  збірае  адказы  з  усіх 
устаноў,  куды  даводзілася 
звяртацца.  Зусім  без  адказу 
застаўся  допіс  на  сайт  прэзі
дэнта. З Дзяржкантролю напі
салі, што трэба разбірацца не 
ў  Мінску,  а  на  месцы.  Адзіны 
чыноўнік,  які  двойчы  прыяз
джаў  разбірацца  са  скаргамі 
жыхароў,  —  гэта  намеснік 
старшыні  Віцебскага  гарвы
канкама  Дзмітрый  Шэрыкаў. 
Аднак і пасля яго візіту з месца 
нічога не зрушылася.

Звярталіся  жыхары  і  ў 
дзяржаўную  газету  “Віць
бічы”.  Спачатку  там  з’явіўся 
вялікі  крытычны  артыкул,  ад
нак  неўзабаве  выйшаў  яшчэ 
адзін  —  маўляў,  усе  неда
робкі  ліквідаваны.  Абураныя 
няпраўдай  насельнікі  пас
прабавалі  трапіць  на  прыём 
да  старшыні  аблвыканкама 
Аляксандра  Косінца,  але  іх 
да  яго  не  пусцілі,  распавядае 
У.Свірыдзенка:

“Спадарыня  Раманоўс

кая,  спецыяліст  па  рабоце  з 
насельніцтвам,  сказала:  “Да 
Косінца  мы  вас  не  запішам. 
Мне дадзена даручэнне з вамі 
яго не звязваць”. Вось і ўсё”.

ТУТ БЫЛА ДЗІЦЯЧАЯ 
ПЛЯЦОЎКА

Убачыўшы  на  двары  жур
налістаў  з  відэакамэрай,  фо
таапаратамі і дыктафонамі, да 
размовы  далучыліся  іншыя 
жыхары дома № 5. Як высвет
лілася,  вільгаць  у  кватэрах  — 
далёка  не  ўсё,  што  выклікае 
абурэнне  ў  тутэйшых  насель
нікаў.

Спадарыня:  “Падлога  тра
сецца,  і  сцены  гіпсакардон
ныя.  Я  сценку  страсянула,  а 
зверху  тынк  пасыпаўся.  Тры 
метры ў нас столь.  І дзеці ма
лыя”.

Спадарыня:  “Будаўнікоў 
ніколі  няма.  Зранку  здалі  бу
тэлькі  і  недзе  сядзяць  увесь 
дзень. Нават не выходзяць”.

Спадар:  “Ёсць  указанне 
зрабіць  нармальную  падлогу, 
сцяжку  —  усё,  як  належыць. 
Але насамрэч нічога не робіц
ца”.

Спадарыня:  “Чамусьці 
ўсталёўваюць  электрапліты, 
хаця тут праведзены газ. Вось 
бачыце  —  труба  па  сцяне 
ідзе?  Гэта  што  —  таксама  ад
мыванне грошай?”

Тутэйшыя  жыхары  ліча
ць,  што  будаўнікі  незаконна 
абыходзяцца з будматэрыяла
мі:  некуды  зніклі  кватэрныя 
дзверы  (4  адзінкі),  чамусьці 
закладзены  некалькі  аконных 
праёмаў у калідоры, а астатнія 
аконныя  блокі  —  рознага  га
тунку і выгляду. Не працуе сіс
тэма вентыляцыі, трубы ацяп
лення  ляжаць  у  вадзе,  якую 
ніхто  не  адпампаваў,  паміж 
падлогай і падмуркам — друз 
і  смецце,  у  адной  кватэры  ўс
таляваны  3  секцыі  ацяпляль
ных  батарэй,  затое  ў  другой 
— адразу 26…

Каля  сарака  чалавек  ужо 
паўгода меліся б жыць у адра
мантаваным  доме,  аднак  яны 
кажуць, што не стануць пера
язджаць,  калі  дом  будзе  пры
няты з усімі хібамі.  І дзівяцца: 
чаму  напярэдадні  прэзідэнц
кіх выбараў улады так абыяка
ва  ставяцца  да  праблем  ша
раговых  выбаршчыкаў?  Калі 
пяць гадоў таму Аляксандр Лу
кашэнка прыязджаў на Віцебс
кі маслаэкстракцыйны завод, 
што  месціцца  побач,  усю  5ю 
Кааператыўную вуліцу вычыс
цілі да бляску. А сёння ні тэрмі
ны, ні якасць рамонту ў іхным 
доме нікога не хвалююць.

РАДЫЁ СВАБОДА

В. АБРАМАВА ПОЙДЗЕ Ў ПРЭЗІДЭНТЫ?

—  Напрыклад,  магу  сказа
ць,  што  без  усялякай  выбар
чай кампаніі ў мяне з мая 2007 
года  (з  моманту  прыняцця 
заканадаўства  аб  ліквідацыі 
льгот)  па  кастрычнік  2008га 
было  каля  25  працэнтаў  пад
трымкі  па  краіне,  паводле 
закрытых  апытанняў,  —  гаво

рыць  Вольга  Міхайлаўна.  —  І 
гэта толькі па факце таго, што 
я  адна  галасавала  супраць 
адмены льгот, і людзі яшчэ ве
далі, што я прапанавала ўвесці 
для пенсіянераў скідкі на пра
езд  у  дачны  перыяд.  У  2001 
годзе  пра  свой  намер  стаць 
прэзідэнтам  заявіла  Наталля 

Машэрава. І толькі за два пер
шыя  тыдні  пасля  гэтай  заявы 
яе  рэйтынг  па  краіне  складаў 
15  працэнтаў.  Прычым  у  вы
падку  Машэравай  працэнты 
даволі роўна распаўсюджвалі
ся як па гарадах, так і па сель
скай мясцовасці.

Магу  прывесці  яшчэ  адзін 
прыклад  з  уласнай  практыкі. 
Падчас  адной  з  дэпутацкіх 
кампаній я сустракалася з вы
баршчыкамі,  і  адзін  дзядуля, 
падводзячы  вынікі  той  суст
рэчы,  прамовіў:  “Ну,  мужыкі 

не  здолелі,  няхай  дзяўчынка 
паспрабуе…”.  Вось  так.  Людзі 
гатовы  прыняць  і  падтрыма
ць жанчыну, таму што жанчы
на  лічыцца  кандыдатам,  які 
больш  арыентаваны  на  сацы
яльныя праблемы і лепш разу
мее жыццё.

Дарэчы,  я  не  выключаю, 
што  ў  будучыні  паспрабую 
пазмагацца  за  прэзідэнцкую 
пасаду. Але ў гэтую прэзідэнц
кую  кампанію  балаціравацца 
не буду.

ІГАР БАНДАРЭНКА

Нечаканы працяг атрымала тэма, якую газета “Тут і цяпер” 
узняла ў мінулым нумары. Мы напісалі пра тое, што пакуль 
толькі мужчыны-палітыкі заявілі пра свае прэзідэнцкія 
амбіцыі. Але, як высветлілася, аб прэзідэнцтве задумваецца і 
экс-дэпутат Палаты прадстаўнікоў Вольга Абрамава.

НЕВЯРТАЛЬНЫЯ 25 СЕМ’ЯЎ

Батарэя з 26 секцый у адной з кватэр. Фота У.Свірыдзенкі.

Днямі кіраўніцтва Белдзяр-
жуніверсітэта запатрабава-
ла, каб вядомы сацыёлаг 
прафесар Алег Манаеў напісаў 
заяву аб звальненні з БДУ. 
Прычым, Манаеву патлума-
чылі, што да яго працы ніякіх 
прэтэнзій няма. Проста ён... 
шмат гаворыць і кантактуе не 
з тымі. І некаму гэта зусім не 
падабаецца.

Алег  Манаеў  лічыць,  што 
чарговы “наезд” на яго звяза
ны з прэзідэнцкімі выбарамі.

Некалькі дзён таму Манаеў 
зрабіў заяву, у якой падрабяз
на  распавёў  пра  сваю  сустрэ
чу з кіраўніцтвам БДУ.

—  Пакуль  ніякай  рэакцыі 
на  заяву  няма,  ды  яна  і  не 
можа  з’явіцца  так  хутка,  — 
сказаў “ТіЦ” Алег Цімафеевіч.

— Наколькі я зразумела, 
заяву аб звальненні вы піса-
ць не будзеце?

—  Канешне.  Сорак  гадоў 
я  “адбарабаніў”  у  гэтым  уні
версітэце,  а  цяпер  пісаць  за
яву  аб  сыходзе  невядома  па 
якіх прычынах? Не!

— А вас могуць проста 
звольніць?

—  Могуць.  Толькі  нагода 
павінна  быць.  А  мне  сказалі, 
што  па  працы  да  мяне  няма 
ніякіх  прэтэнзій.  Відаць,  про
ста  дадзена  каманда  мяне 
звольніць.

— Здаецца, вас ужо не 
першы раз спрабуюць вы-
штурхнуць з універсітэта...

—  Так.  Некалькі  гадоў  на
зад мяне спрабаваў звольніць 
рэктар  БДУ  Васіль  Стражаў, 
але  потым  звольнілі  самога 
Стражава. На яго месца прый
шоў Сяргей Абламейка, і я за
стаўся працаваць. Я, дарэчы, і 
пачаў  сваю  нядаўнюю  размо
ву  з  Сяргеем  Уладзіміравічам 
з  таго,  што  падзякаваў  яму  за 
гэта.  Бо  з  таго  часу,  як  я  вяр
нуўся  з  Амерыкі,  мы  з  ім  не 
бачыліся.

— Калі не памыляюся, не-
калькі гадоў таму вас папра-
калі працай у адным з аме-
рыканскіх універсітэтаў...

— Тады быццам бы згубілі
ся  дакументы  ў  Міністэрстве 
адукацыі  аб  тым,  што  мяне 
адпусцілі  ў  навуковую  каман
дзіроўку  за  свой  кошт.  Гэта 
было  ў  2008  годзе.  Стражаў 
тады  параіўся  з  юрыстамі  і 
прадоўжыў мне тэрмін каман
дзіроўкі, падпісаў неабходныя 
паперы,  і  я  спакойна  паляцеў 

у ЗША. Абламейка таксама без 
пытанняў  адпусціў  мяне  ў  ка
мандзіроўку,  за  што  днямі  я  і 
сказаў яму “дзякуй”. А зараз ён 
сам аказаўся ў такой жа сітуа
цыі, як тады Васіль Іванавіч.

— Калі вас усё ж такі 
звольняць, застанецеся ў 
Беларусі ці з’едзеце ў тыя ж 
Штаты?

— Цяжка сказаць... Дарэчы, 
звальненне  —  не  адзіная 
праблема  ці  недарэчнасць,  з 
якой  я  сутыкнуўся  ў  апошні 
час.  Мяне  зараз  і  ў  падатко
вую  інспекцыю  выклікаюць, 
прычым  просяць  даць  спра
ваздачу не за адзін год, а адра

зу  за  дзесяць.  Я  ўжо  каторы 
раз  хаджу  туды  і  прадастаў
ляю  паперы.  А  на  мінулым 
тыдні  нехта  звінціў  дзяржаў
ныя  нумары  з  машыны,  на 
якой  я  езджу.  Вымушаны  быў 
звяртацца ў міліцыю.

— Вы звязваеце такую 
пільную ўвагу да сваёй асо-
бы з прэзідэнцкімі выбара-
мі?

— Зразумела.
— Але ж апошнім часам 

вы не давалі ніякіх камен-
тарыяў, не рабілі гучных 
заяў...

— Дык а наконт чаго было 
іх рабіць? Будуць нейкія вынікі 

апытанняў — будуць заявы.
— Думаеце, “вельмі заці-

каўленыя” сталі працаваць 
на апярэджанне?

—  Так.  Патэнцыяльна  ёсць 
нейкія  “пункты”  (не  думаю, 
што  іх  тысячы,  але  дзясяткі 
дакладна), якія яны адпрацоў
ваюць. Спрабуюць нейтраліза
ваць, вывесці з гульні. Але мне 
яшчэ  грэх  скардзіцца,  бо  рукі 
мне не выкручваюць, тэрміны 
не  даюць,  не  прыдумляюць 
нейкіх  згвалтаванняў  ці  яшчэ 
чаго,  як  таму  ваўкавыскаму 
прадпрымальніку Мікалаю Аў
туховічу...

— Ліст з пратэстам супра-
ць вашага звальнення пад-
пісалі больш за сто аўтары-
тэтных навукоўцаў з усяго 
свету. А што калегі па БДУ? 
Маўчаць?

—  Ніводнага  голасу  з  іх 
боку  ў  сваю  падтрымку  я  не 
пачуў.  Ну  што  пра  гэта  ка
заць?..  Гэта  ўжо  шмат  разоў 
было ў гісторыі. І будзе, пакуль 
будуць жыць людзі.

— Кожны, відаць, баіц-
ца страціць сваё працоўнае 
месца...

—  Нехта  адмахваецца,  у 
некага  сваіх  праблем  хапае. 
Я  нікому  не  хачу  прад’яўляць 
прэтэнзій.  Нават  не  жадаю  на 
гэты конт разважаць.

МАРЫНА МІТ

А.МАНАЕЎ: “МНЕ ЯШЧЭ 
ГРЭХ СКАРДЗІЦЦА...”

ШТО НАПІСАНА Ў ЗАЯВЕ АЛЕГА МАНАЕВА
1 чэрвеня 2010 года кіраўніцтва Беларуска

га  дзяржаўнага  ўніверсітэта,  дзе  я  працую  40 
гадоў  (уключаючы  гады  вучобы),  праз  дэкана 
факультэта  філасофіі  і  сацыяльных  навук,  дзе 
я працую прафесарам апошнія 18 гадоў, запат
рабавала ад мяне напісаць заяву аб звальненні 
“па згодзе бакоў” без тлумачэння якіхнебудзь 
прычын. Я адмовіўся гэта зрабіць, паколькі нія
кіх  парушэнняў  працоўнага  заканадаўства  ці 
акадэмічнай  дысцыпліны  не  дапускаў  і  заўваг 
не маю. (Да таго ж да выхаду на пенсію мне за
сталося ўсяго паўтара года.) На наступны дзень 
мне  сказалі,  што  “я  павінен  вырашыць  гэтую 
праблему  на  працягу  10  дзён”.  Даведаўшыся 
пра гэта, мае замежныя калегі ініцыіравалі збор 
подпісаў  пад  лістомпратэстам,  які  накіравалі 
кіраўніцтву БДУ і Адміністрацыі прэзідэнта.

18 чэрвеня нарэшце адбылася прамая раз
мова з рэктарам універсітэта акадэмікам Сяр
геем  Абламейкам  і  прарэктарам  Уладзімірам 
Клюняй. Мне было сказана, што “ніякіх прэтэн

зій  па  выкладчыцкай  ці  навуковадаследчай 
рабоце” да мяне няма. Праблема ў іншым — як 
супрацоўнік  дзяржаўнага  ўніверсітэта  я  “аба
вязаны не ажыццяўляць дзеянняў, якія выход
зяць  за  рамкі  дзяржаўнай  палітыкі”.  У  якасці 
такіх  дзеянняў  расцэньваюцца  мае  кантакты 
з рознымі структурамі і лідарамі апазіцыі, якія 
“праводзяць  антыдзяржаўную  палітыку”.  Я 
спрабаваў  патлумачыць,  што  як  прафесійны 
сацыёлаг, які вывучае беларускае грамадства, 
сустракаюся  і  абмяркоўваю  самыя  розныя 
праблемы  з  самымі  рознымі  людзьмі,  якія 
прадстаўляюць як улады, так і апазіцыю. У час 
маёй  працы  ў  НІСЭПД  я  апублікаваў  некалькі 
кніг,  дзясяткі  навуковых  артыкулаў  і  інтэрв’ю 
ў  СМІ  па  найважнейшых  праблемах  развіцця 
беларускага  грамадства,  сярод  іх  былі  і  тыя, 
што  змяшчалі  крытычны  аналіз  дзеянняў  як 
улад, так і апазіцыі. Прыкладаў іх выкарыстан
ня  рознымі  палітычнымі  сіламі  шмат.  Адзін  з 
апошніх  —  згадванне  даследаванняў  НІСЭПД 
у красавіцкім Пасланні прэзідэнта беларуска
му народу і Нацыянальнаму сходу.

 ДОСЛОЎНА

СЫН ПАЎСТАНЦА
Іван Герман Луцкевіч з’явіўся на свет 

у павятовым горадзе Шаўлі (цяпер Літва) 
Ковенскай  губерні,  дзе  яго  бацька  пра
цаваў на чыгунцы. Ян Баляслаў Луцкевіч 
(1831—1895)  удзельнічаў  у  паўстанні 
Кастуся Каліноўскага і сябраваў з Вінцэн
там ДунінымМарцінкевічам, але нейкім 
цудам пазбегнуў царскіх рэпрэсій і нават 
адслужыў у расейскім войску.

На  фарміраванне  светапогляду  Івана 
паўплывалі  кніжкі  пачынальнікаў  бела
рускай літаратуры — ДунінаМарцінкеві
ча ды Францішка Багушэвіча. 13гадовы 
падлетак  прыходзіць  да  высновы,  што  і 
яго народ — тыя «мужыкі ў шэрых світ
ках», якіх сустракаў у радавым фальвар
ку  Ракуцёўшчына  на  Вілейшчыне,  —  не 
горшы  за  іншы  і  мае  права  на  лепшую 
долю.

Канчаткова вызначыцца з жыццёвым 
пакліканнем юнаку дапамагла сустрэча з 
вядомым археолагам Генрыхам Татурам, 
а  таксама  знаёмства  з  беларускім  пісь
меннікам  і  мастаком  Карусём  Каганцом 
(Казімірам Кастравіцкім). Таму не дзіўна, 
што ў 1898 годзе Іван разам з малодшым 
на  тры  гады  братам  Антонам  стварае  ў 
Мінску  нефармальны  гімназічны  гурток 
аматараў  беларускай  гісторыі,  этнагра
фіі і грамадскай думкі.

ПЕЦЯРБУРГСКІ ПРАРЫЎ
Новая  генерацыя  літвінскай  інтэлі

генцыі  паўстала  з  сямейных  асяродкаў 
інсургентаў  1863га.  Арганізацыйным 
цэнтрам  беларускага  адраджэння  стае 
сталіца  імперыі  Пецярбург.  У  1902  год
зе Іван Луцкевіч паступае на юрыдычны 
факультэт  Пецярбургскага  ўніверсітэта 
(Антон  —  на  фізікаматэматычны),  па
ралельна  спраўджваючы  сваю  даўнюю 
мару  —  навучацца  ў  Археалагічным 
інстытуце.

Як адзначае літаратуразнаўца і публі
цыст Сяргей Дубавец, пачатак ХХ стагод
дзя  паставіў  нашых  адраджэнцаў  перад 
адсутнасцю  выбару:  «Магчыма,  у  душы 
яны хацелі мець сваю зусім нармальную, 
«буржуазную» Беларусь. Але каб схіліць 
на  свой  бок  народныя  масы  ў  атмасфе
ры  гарачага  дыхання  расейскіх  рэвалю
цыйных закалотаў, ім заставалася толькі 
адно — сацыялізм». 

Першая  спроба  заснаваць  беларус
кую сацыялістычную партыю адбылася ў 
Пецярбургу восенню 1902 года і належы
ць  Вацлаву  Іваноўскаму.  Верагодна,  Бе

ларуская рэвалюцыйная партыя так і за
сталася б няздзейсненым праектам, калі 
б у яе шэрагі не ўліліся браты Луцкевічы. 
Пры  дапамозе  Іваноўскага  яны  ствары
лі  Круг  беларускай  народнай  асветы  і 
культуры ды наладзілі сувязь з Вільняй. 
Напрыканцы  1903  года  там  прайшоў  І 
з’езд партыі “Беларуская рэвалюцыйная 
грамада”, якая пазней была пераймена
вана ў Беларускую сацыялістычную гра
маду (БСГ).

У  студзені  1905га  Іван  Луцкевіч 
прабіраецца  праз  казацкія  кардоны 
на  мінскую  фабрыку  Якабсона  і  гудком 
абвяшчае  пачатак  усеагульнай  стачкі 
пратэсту.  Кватэра  братоў  стала  адным 
з цэнтраў рэвалюцыйнай дзейнасці, дзе 
захоўвалася  зброя  для  баявой  групы 
Грамады.  Таму  пасля  замаху  на  жыццё 
губернатара Курлова Луцкевічы змуша
ны  былі  мяняць  прапіску.  Разам  з  імі  ў 
Вільню перамясціўся і цэнтр беларуска
га руху.

ЧАЛАВЕК-АРКЕСТР
У  снежні  1904  года  была  знята  39га

довая забарона на друкаванне беларус
камоўных  кніжак  ды  перыёдыкі.  Іван 
Луцкевіч першым зразумеў неабходнас
ць  легальнага  выдання  для  падпольнай 
партыі. 1 верасня 1906 года нарадзілася 
першая беларуская газета «Наша доля», 
эстафету ад якой пераняла «Наша Ніва». 
Рэдакцыя  з’яднала  найлепшыя  сілы  бе
ларускай  інтэлігенцыі  і  стала  калыскай 
сучаснай  беларускай  дзяржавы.  Іван 
Луцкевіч  адказваў  за  фінансаванне  не 
толькі гэтага выдання, але і ўсяго адрад
жэнскага руху.

Іван Луцкевіч быў маторам беларуска
га  адраджэння.  Без  яго  ўдзелу  не  адбы
валася ніводнага значнага мерапрыемс
тва.  Партыйная  дзейнасць,  заснаванне 
ў  Вільні  Беларускага  выдавецкага  тава
рыства (1913), адкрыццё двух соцень па
чатковых беларускіх школ, настаўніцкай 
семінарыі ў Свіслачы, Беларускага наву
ковага  таварыства  (1918)  ды  Віленскай 
беларускай гімназіі (1919)...

АД АЎТАНОМІІ ДА НЕЗАЛЕЖНАСЦІ
Не  менш  значнай  за  грамадскапалі

тычную  была  яго  навуковая  дзейнасць. 
Выдатны археолаг і збіральнік старызны, 
ён стварыў унікальную калекцыю з дзя
сяткаў тысяч помнікаў беларускай куль
туры, сярод найкаштоўнейшых экспана
таў  якой  было  першае  выданне  Статута 

ВКЛ  1588  года,  святая  кніга  беларускіх 
мусульман АльКітаб XVI ст., друкаваная 
Скарынай  Біблія  1517  года,  пячаткі  по
лацкіх князёў. Унікальны збор стаў асно
вай  створанага  ў  1921  годзе  віленскага 
Беларускага музея.

Цягам  жыцця  Іван  Луцкевіч  вёў  дыя
лог з прадстаўнікамі прагрэсіўных расій
скіх,  польскіх,  габрэйскіх,  літоўскіх,  ук
раінскіх партый і арганізацый.

Пачынаючы  грамадскапалітычную 
дзейнасць  з  пазіцый  аўтаноміі,  браты 
Луцкевічы  паступова  прыйшлі  да  вы
сновы,  што  Беларусь  павінна  стаць  не
залежнай  дзяржавай  у  канфедэрацыі  з 
Літвою. А 25 сакавіка 1918 года менавіта 
з  іх  ініцыятывы  адбылося  абвяшчэнне 
незалежнасці Беларускай Народнай Рэс
публікі.

Іван  Луцкевіч  жыў  для  Беларусі,  пра
цаваў  не  шкадуючы  сябе,  мала  зважаю
чы на побытавыя нягоды ды хваробы. У 
чэрвені 1919 года сябры вывезлі хвора
га на сухоты адраджэнца ў Закапанэ, але 
было ўжо позна. Праз месяц правадыра 
беларускага руху не стала.

Антон працягне іх супольную справу, 
узначаліць  урад  БНР,  будзе  кіраваць  Ві
ленскім  навуковым  таварыствам  і  Бела
рускім музеем, выкрываючы шавіністыч
ную палітыку савецкіх і польскіх уладаў, 
пакуль  не  патрапіць  у  капцюры  НКУС. 
Свой  жыццёвы  шлях  ён  скончыць  у  пе
расыльным  пункце  Аткарск  у  сакавіку 
1942га. Іван Луцкевіч будзе перапахава
ны  на  віленскіх  могілках  Росы  ў  1991м, 
дзе братамадраджэнцам паставяць сім
валічны помнік.

ЯЗЭП ШЧАБЛОЎСКІ

ЧАЛАВЕК, ЯКІ СТВАРЫЎ БЕЛАРУСЬ
На днях мы адзначылі 129-годдзе аднаго з бацькоў — пачынальнікаў 
беларускага руху, выбітнага грамадскага дзеяча, археолага, этнографа ды 
мысляра Івана ЛУЦКЕВІЧА (1881—1919). Сквапны лёс адмераў яму ўсяго 
38 гадкоў, але ён паспеў зрабіць столькі, што хапіла на цэлы пантэон 
нацыянальных герояў любой краіны.

Іван Луцкевіч, нягледзячы на ўсе яго да-
сягненні, у жыцці быў сціплым чалавекам

З жыцця рэгіёнаў

ЯК ТАМ ПА ЗАКОНЕ — ПЕРАСЫЛАЧ-
НАЯ ІНСТАНЦЫЯ ЦІ САМАСТОЙНАЯ?

Гэтыя людзі — дэпутаты. Але вось жа 
ніякага дыялога (пісьмовага, дарэчы, што 
значна  лягчэй  за  дыялог  непасрэдны)  з 
двума  дэпутатамі  Палаты  прадстаўнікоў 
Нацыянальнага  сходу  ад  Магілёўшчыны 
(акругі  85я  і  86я)  спадарамі  Аляксанд
рам  Юшкевічам  і  Яўгенам  Мельнікавым 
у іхных выбаршчыкаў Андруся Дзвігуна і 
Наталлі Зайцавай не атрымалася.

Нагадаем  сітуацыю  (мы  паведамлялі 

пра  яе  ў  нашым  красавіцкім  выданні): 
Дзвігун  і  Зайцава,  якія  па  сумяшчальніц
тве  з’яўляюцца  актывістамі  незалежнага 
прафсаюза  РЭП,  звярнуліся  да  названых 
дэпутатаў ад імя ўдзельнікаў грамадскай 
кампаніі  за  адмену  прымусовага  раз
меркавання  выпускнікоў  ВНУ  і  сярэдніх 
спецыяльных  навучальных  устаноў.  У 
звароце  былі  прыведзены  пэўныя  аргу
менты за такую адмену, якія базіраваліся 
на канкрэтных прыкладах, як гаворыцца, 
з  рэальнага  жыцця.  Заяўнікі  прасілі  дэ
путатаў  вывучыць  пытанне  і  выступіць  з 
адпаведнай  заканадаўчай  ініцыятывай 
за  адмену  самога  інстытута  прымусова
га размеркавання маладых спецыялістаў 
па  тэрыторыях  і  месцах  працыэ.  Аўтары 
ліста  да  дэпутатаў  абапіраліся  на  факты 
і  меркаванні  соцень  людзей,  а  таксама 
на  прыклады  з  жыцця  такіх  жа  незалеж
ных,  як  і  Беларусь,  краін,  якія  відавочна 
выйграюць ад таго, што адмовіліся ў вы
хаванні  і  адукацыі  моладзі  ад  савецкай 
спадчыны,  а  будуюць  новае  грамадства 
на аснове дэмакратычнай практыкі.

І  што  ж?  Праз  адпаведны  час  заяўнікі 
атрымалі  адказ  на  свой  ліст,  але…  зусім 
не з той інстанцыі, у якую звярталіся. Па
пера  прыйшла  на  бланку  Міністэрства 
адукацыі і за подпісам не сваіх дэпутатаў 
(А.Юшкевіча і Я.Мельнікава), а невядома
га ім намесніка міністра адукацыі спадара 
А.Жука.

ВЕДАМСТВА САМО ВЕДАЕ, ШТО 
ЛЮДЗЯМ ТРЭБА

Каб  не  мучыць  чытачоў,  адразу  па
ведамім,  што  прапанова  актывістаў  аб 
адмене  прымусовага  размеркавання  не 
атрымала ў ведамства ніякай падтрымкі. 
Апошняе  цвёрда  выказалася  за  працяг 
існуючай у нас практыкі прымусу, зразу
мела, на падставе “ўліку патрэб народнай 
гаспадаркі ў кадрах”.

Аднак  жа  заяўнікаў  здзівіла  нават  не 
столькі гэта (чаго ж яшчэ чакаць ад “заці
каўленага  ведамства”?!),  колькі  тое,  што 
дэпутаты не палічылі патрэбным хоць бы 
якім  чынам  непасрэдна  самі  адгукнуцца 
на ліст сваіх выбаршчыкаў.

ВІКТАР ВОЙТ

Даша Бахар працуе ў спар
тыўнай  школе  Навагрудка 
бухгалтарам і на палову стаўкі 
займаецца  кадравымі  пытан
нямі. З яе слоў, загад аб скара
чэнні  быў  поўнай  нечаканас

цю,  і напачатку яна не надала 
гэтаму значэння.

Аднак  пазней  адзін  ча
лавек,  імя  якога  дзяўчына 
адмовілася  называць,  патлу
мачыў ёй, што ад яе пазбаўля

юцца за актыўную палітычную 
пазіцыю.

Даша Бахар — верніца пра
тэстанцкай царквы “Новае па
каленне”,  сябра  незарэгістра
ванай  партыі  БХД,  брала 
актыўны ўдзел у апошняй вы
барчай  кампаніі,  вылучала 
сваю кандыдатуру ў мясцовыя 
Саветы.

Дырэктар спартыўнай шко
лы Зоя Шулькевіч патлумачы
ла нашаму радыё, што пад ска

рачэнне Даша Бахар падпала з 
прычыны  змянення  штатнага 
раскладу,  бо  ў  іх  школе  ёсць 
адзін бухгалтар, і другі проста 
не патрэбен.

Спадарыня  Шулькевіч  да
дала,  што  Даша  Бахар  —  не 
першая,  хто  падпаў  пад  ска
рачэнне.  Скарачэнне  штатаў, 
маўляў,  будзе  працягвацца  і 
далей  —  з  прычыны  нястачы 
фінансавых сродкаў.

РАДЫЁ СВАБОДА

НАВАГРУДАК: ПАСАДУ АКТЫВІСТКІ СКАРАЧАЮЦЬ
Дашу Бахар, бухгалтара спартыўнай школы, адміністрацыя 
паставіла сёння перад фактам, што з 1 ліпеня яе пасада пад-
падае пад скарачэнне. З гэтай нагоды дзяўчыне прапанавалі 
падпісацца пад загадам дырэктара. Даша адмовілася ставіць 
подпіс пад загадам, бо лічыць, што яе скарачаюць з палітыч-
ных прычын.

Ёсць такі выраз, што ўжываецца 
ў дачыненні да чалавека, які ў 
адносінах з людзьмі не надта 
фанабэрыста ставіцца да свайго 
службовага ці грамадскага становіш-
ча, — “карона з галавы не зваліцца”. 
Нам падабаюцца тыя, хто лічыць, што 
“карона” ў іх не зваліцца ад таго, што 
яны пагавораць з тым, хто “ніжэйшы” за 
іх. Аднак жа ёсць такія высокія пасады, 
займаючы якія, людзі проста па статусе 
абавязаны трывала забываць пра сваё 
асобнае месца на грамадскай вяршыні.

ДЭПУТАЦКАЯ “КАРОНА”

Вось як пракаментавала рэакцыю на “дзелавую перапіску з дэпутатамі” 
адна з аўтараў звароту да іх Наталля Зайцава:

— Мы цяпер думаем, ці не распачаць нам кампанію за роспуск Палаты прадстаўні
коў. Ну а як іначай можна рэагаваць на тое, што мы звярталіся да дэпутатаў, а яны 
нават і слова не сказалі ў адказ? Мы прасілі іх вывучыць сітуацыю, прыслухацца да 
нашага меркавання  і вынесці пытанне на абмеркаванне, можа, не адразу на сесію, 
а на адпаведную камісію, як мінімум. Кажучы іншымі словамі, мы чакалі ад іх выка
нання іх жа працы. За некалькі год сваёй грамадскай працы я назбірала (міжволі, бо 
мне зусім не даспадобы такая калекцыя) дзясятак, калі не больш, падобных адпісак 
ад дэпутатаў, па якіх усё больш пераконваюся, што з дэпутатамі нельга вырашыць 
ніякай праблемы. 

Я асабіста ведаю людзей, якія праз дэпутатаў марна хацелі вырашыць свае жыц
цёвыя  праблемы.  У  адных  выпадках  гэта  былі  пытанні  працаўладкавання,  у  іншых 
— паляпшэнне жыллёвых умоў і добраўпарадкаванне вуліц, двароў, зон гарадскога 
адпачынку, у трэціх — тыя ж несправядлівыя і нічым не забяспечаныя ў сэнсе нар
мальных умоў праца, быт і прыстойны заробак пры размеркаванні аднаго ўніверсі
тэцкага дыпломніка. Ён, дарэчы, сам знайшоў сабе месца, якое задавальняла і яго, і 
работадаўцаў і пры якім не трэба было кідацца ў невядомасць, але ж натыкнуўся на 
“вярні дзяржаве сродкі за вучобу”.

Ніводнае з пералічаных пытанняў не было вырашана з дэпутацкім удзелам, бо ўсе 
лісты, заявы і звароты да іх былі перанакіраваны ў ведамствы і інстанцыі “па профілі і 
адказнасці”. Ну а там з імі лёгка справіліся, як і з нашым “студэнцкім” зваротам. 

 ДАРЭЧЫ

Карона – гэта яшчэ не кароль

Ён  заклікаў  увесці  ў  Кыргызстан  сілы 
АДКБ, то бок падліць яшчэ больш масла ў 
агонь. Але не яго выступленне стала цент
ральнай падзеяй для дзяржаўных СМІ Бе
ларусі. У той дзень Лукашэнка правёў на
раду на базе групы “А” КДБ. Нарада была 
фармальна  прысвечана  пытанням  бяс
пекі ва ўмовах барацьбы з тэрарызмам  і 
экстрэмізмам, але сэнс яе быў празрысты 
для ўсіх: уладу кіраўнік краіны не здасць 
ніколі  і  ні  пры  якіх  умовах.  Для  гэтага  ў 
спецпадраздзяленнях  ёсць  зброя  і  ўсе 
неабходныя сродкі, — заявіў Лукашэнка. 
“Есць лепшыя ў свеце ўзоры, мы гэта ве
даем, і гэтае лепшае вы, безумоўна, атры
маеце”, — запэўніў ён байцоў “Альфы”.

Так супала, што ў той самы дзень Дэвід 
Кэмеран,  прэм’ерміністр  Вялікабрытаніі 
— краіны, якая мае вялізны вопыт у бара
цьбе з тэрарызмам, кваліфікаваныя кадры 
і дасканалыя сродкі для гэтага, выступіў у 
парламенце  з  прабачэннямі  перад  свая
камі  дэманстрантаў,  расстраляных  амаль 
сорак гадоў назад у Лондандэры.

“Ад імя нашай краіны я прыношу най
глыбачэйшыя  прабачэнні”,  —  сказаў 
Д.Кэмеран. — Тое, што здарылася, больш 
ніколі не павінна паўтарыцца”.

30 студзеня 1972 года брытанскія вай
скоўцы  пачалі  страляць  у  каталікоў,  якія 
выйшлі  на  вуліцы  Лондандэры  ў  Паўноч
най  Ірландыі.  У  тую  “крывавую  нядзелю” 
загінулі  трынаццаць  чалавек.  У  выніку 
спешна  праведзенага  следства  віна  была 
ўскладзена  на  бяззбройных  дэманстран
таў,  якія  нібыта  справакавалі  брытанскіх 
жаўнераў. Але сваякі і крэўныя загінуўшых 
дамагліся перагляду справы, і ў 1998 год
зе,  пры  прэм’ерміністры  Тоні  Блэры, 
пачалося  новае  расследаванне.  У  выніку 
ўсе абвінавачанні з дэманстрантаў зняты, 
адказнасць павінны несці тыя, хто аддаваў 
злачынны загад страляць. Супраць іх неў
забаве пачнецца новае судовае следства.

Усяго  ў  1970я  гады  ў  выніку  супра
цьстаяння  каталікоў  і  пратэстантаў  у 
Паўночнай  Ірландыі,  а  таксама  дзеянняў 
брытанскіх акупацыйных войскаў загінулі 
больш  як  3600  чалавек.  Працэс  мірнага 
ўрэгулявання  ў  Паўночнай  Ірландыі  па
чаўся зусім нядаўна.

А мяне гэтыя апошнія падзеі, звязаныя 
з гвалтам і змаганнем людзей за справяд
лівасць, прымусілі ўспомніць яшчэ адна
го чалавека. Зусім нядаўна ў Польшчы ад
былася ўрачыстая беятыфікацыя ксяндза 
Ежы Папялушкі. Чалавек, які актыўна пад
трымліваў  польскую  “Салідарнасць”  (у 
жніўні споўніцца 30 гадоў ад моманту яе 
стварэння), у 1984 годзе быў забіты афіцэ
рамі польскай дзяржбяспекі. Яго задушы
лі, а цела кінулі пад лёд. Пасля падзення 

камунізму афіцэры (у тым ліку вышэйшага 
звяна)  атрымалі  за  гэта  турэмныя  тэрмі
ны. А Ежы Папялушка (беларус па паход
жанні) яшчэ пры жыцці стаў легендарнай 
асобай  —  святым  у  сапраўдным  сэнсе 
гэтага слова.

Сёлета ў польскім каталіцкім часопісе 
“Tygodnik  Powszehny”  6  чэрвеня  была 
надрукавана  малавядомая  казань  ксян
дза, накід якой ён зрабіў 19 жніўня 1984 
года.  Я  вырашыў  прапанаваць  фрагмент 
гэтай казані ў перакладзе на беларускую 
мову,  бо  мне  падаецца,  што  словы  Ежы 
Папялушкі актуальныя для нас і сёння.

“Калі б рабочыя ў жніўні 1980 года не 
мелі адвагі рызыкнуць асабістымі выгода
мі  дзеля  патрэб  грамадскіх,  дзеля  агуль
нага дабра, не нарадзіўся б і нацыяналь
ны  рух.  Паўтаруся  —  нацыянальны  рух 
“Салідарнасць”, а не прафсаюз. 

Святы айцец (Папа Ян Павел ІІ — М.П.) 
сказаў,  што  толькі  мужны  і  адважны  ча
лавек можа быць справядлівым. Чалавек 
баязлівы, напалоханы не ў стане адолець 
перашкоды  на  шляху  да  вялікіх  ідэалаў, 
такіх як Праўда, Справядлівасць, Годнас
ць.  Страх  скоўвае  сэрца  і  думкі.  Адвага 
таксама  патрэбна  для  таго,  каб  не  даць 
сябе  ўсыпіць,  закалыхаць  абяцанкамі, 
пустымі дэкларацыямі.

Сёння  адвагі  і  веры  нам  трэба,  мабы
ць,  яшчэ  больш,  чым  калінебудзь.  Мы 
перажылі смерць гігантаў, дыктатараў, са
мадзержцаў, манархаў. Урады змяняліся, 
як лісце на дрэвах. Мы перасталі баяцца 
вінтовак  і  гармат.  Узброены  чалавек  не 
выклікае ў нас ані страху, ані павагі”.

МАКСІМ ПЕШКА

УЗБРОЕНЫ ЧАЛАВЕК  
НЕ ВЫКЛІКАЕ СТРАХУ
У дзень, калі ў Кыргызстане была абвешчана жалоба па ахвярах міжна-
цыянальных сутыкненняў, у якіх загінулі сотні людзей, у Мінску чарговы 
раз даў прэс-канферэнцыю зрынуты прэзідэнт гэтай краіны Бакіеў.

Папа Ян Павел ІІ не баяўся ніколі. Гэта 
раіў і ўсім нам  


